
Introduccion

O director xeral de Relacions Exteriores e coa UE, Jesus Gamallo, inaugurou hoxe unha nova edicion
dos ‘Encontros virtuais Xunta-UE’, o ciclo impulsado pola Fundacién Galicia Europa (FGE) dende o ano
2020 para reforzar o dialogo entre 0 Goberno galego e as institucions europeas. A directora da oficina
de Bruxelas da FGE, Ana Ramos, foi a encargada de moderar a sesion, dedicada nesta ocasion as
prioridades da politica europea de xuventude.

Durante a sta intervencion, Jesis Gamallo salientou que a UE estad a consolidar unha axenda
ambiciosa para apoiar as novas xeracions, especialmente no ambito da mobilidade, a
participacion democratica, a educacion non formal e o acceso a oportunidades profesionais.
Tamén sublifiou o papel crecente da mocidade nos debates estratéxicos da UE. “Galicia comparte
plenamente esta vision”, afirmou, destacando a importancia de alifiar as politicas autondmicas cos
obxectivos europeos para garantir mais oportunidades para a mocidade galega.

Ana Fernandez Perles, xefa de unidade da Secretaria da Comision de Cultura e Educacion do
Parlamento Europeo, repasou as lifias prioritarias da politica de xuventude da UE e sublifiou a
necesidade tanto de reforzar a participacién xuvenil na vida democratica europea como de apoiar as
iniciativas locais que conectan as persoas novas coa realidade das institucidns europeas. Pola sua
banda, Lara Meneses, directora xeral de Xuventude, presentou o Plan Estratéxico de Xuventude
de Galicia 2025-2027, que establece as prioridades autonomicas en materia de formacion, benestar e
emancipacion das persoas mozas. O plan prevé acciéns para mellorar 0 acceso a oportunidades
educativas e profesionais, fortalecer o acompafiamento & mocidade e impulsar programas que favorezan
a sua participacion activa na sociedade.

Esta sesidn contou ademais coa participacion de entidades e profesionais que traballan directamente
coa xuventude en Galicia, 0 que permitiu abrir un didlogo directo entre instituciéns europeas,
administracién autonémica e tecido asociativo. Un enfoque que, segundo destacou Ana Ramos, reforza
o labor da Fundacién Galicia Europa en favor da participaciéon da mocidade galega nas politicas
e programas europeos, especialmente a través de EuroXuventude, un ecosistema integral de
iniciativas que inclue unha oficina virtual de informacion sobre oportunidades europeas, unha guia anual
de practicas e saidas profesionais na UE, presenza activa en redes sociais e a participacidn en proxectos
europeos como RuralYouthFuture ou Incubtrans.

A politica europea de Xuventude

1. A Estratexia da UE para a Xuventude 2019-2027

A Estratexia europea para a Xuventude constitue o marco fundamental de cooperaciéon no ambito xuvenil
dende 2019 ata 2027. Este marco busca transformar substancialmente a situacién dos mozos europeos
mediante a creacion de oportunidades mais numerosas e de maior calidade tanto no ambito educativo
como no mercado laboral. A estratexia persegue, ademais, a promocién activa da cidadania participativa,
a inclusion social efectiva e o fomento da solidariedade entre os mozos europeos.

Un dos aspectos mais innovadores desta Estratexia € o desenvolvemento dun enfoque verdadeiramente
transversal respecto as cuestions xuvenis, que sustenta as actividades realizadas durante o seu periodo
de vixencia. A Estratexia céntrase, ademais, en tres ambitos esenciais:

=  “Participar”: foméntase a participacion xuvenil na vida civica e democratica. Esta dimension
cobra especial relevancia no contexto actual, onde as institucions europeas recofiecen a
necesidade urxente de involucrar activamente @ xuventude nos procesos democraticos e na
toma de decisidns que afectan 6 seu presente e futuro.

= “Conectar”: busca reunir a mocidade de toda a UE. Este obxectivo materializase a través do
fomento do voluntariado en todas as stas formas, a promocion da mobilidade educativa
como ferramenta de crecemento persoal e profesional, o impulso da solidaridade entre
mozos de diferentes orixes e a construcion dunha comprension intercultural profunda que
transcenda as fronteiras nacionais.

= “Empoderar”: apoiase 0 empoderamento xuvenil mediante tres elementos clave: a garantia de
calidade nas iniciativas xuvenis, a promocion da innovacién nas metodoloxias de traballo coa
mocidade e o recofiecemento formal e non formal do traballo realizado no ambito da xuventude.
Buscase profesionalizar e valorizar o sector xuvenil como espazo de desenvolvemento persoal
e profesional.

2. 0 Ano Europeo da Xuventude 2022

A presidenta da Comision Europea, Ursula von der Leyen, anunciou no seu discurso sobre o Estado da
Unién (SOTEU) de 2021 a consagracion do ano 2022 como Ano Europeo da Xuventude (EYY). Esta
decision non foi meramente simbolica, senon que supuxo un punto de inflexion nas politicas
xuvenis europeas. O Parlamento Europeo xogou un papel fundamental non s no apoio e preparacion
dos programas desenvolvidos durante ese ano, senon especialmente na garantia de que o legado dese
ano se convertese nunha realidade tanxible a través de accidns concretas e duradeiras.

A Comision de Cultura e Educacion (CULT) do Parlamento Europeo esta actualmente a elaborar
un informe sobre a implementacion da estratexia da UE para a xuventude nesta lexislatura, o cal
busca non s6 avaliar o realizado ata 0 momento, senén tamén reforzar e actualizar a perspectiva xuvenil
dentro do traballo desenvolvido no marco da estratexia.

3. 0 “Youth Check”

Un dos resultados mais transformadores do Ano Europeo da Xuventude foi o establecemento en 2024
dos "Youth Checks" ou controis de xuventude, mecanismos que xa existian nalguns parlamentos
nacionais como o austriaco e que supofien un cambio paradigmatico: a Comision Europea debe
presentar as suas principais propostas politicas 6s mozos para solicitar a stia opinién antes de
que se tomen decisions definitivas.

Este control xuvenil opera a varios niveis:

= Contrible a Estratexia europea para a Xuventude, mellorando a calidade das decisions
politicas e tendo en conta sistematicamente a repercusion de todos os sectores politicos na
xuventude europea.

= Facilita a integracion efectiva da perspectiva xuvenil, entendida como un enfoque que
incorpora as necesidades, visions e aspiracions das persoas mozas nos procesos de
formulacion, seguimento e avaliacién de politicas, asi como na toma de decisions a todos os
niveis.

= Axuda a elaborar politicas da UE con perspectivas de futuro que sexan relevantes para as
xeracions actuais e vindeiras.

= Contribien decisivamente 6 desenvolvemento da equidade interxeracional, que busca
garantir que as decisions actuais non comprometan as oportunidades das xeracions futuras.

O control consiste nunha avaliacion sistematica que determina se a proposta afecta especialmente
a xuventude e, en caso afirmativo, procede a consultar 6s sectores xuvenis relacionados. Nalguns
casos de especial relevancia, o impacto analizase mais exhaustivamente nunha avaliacion de impacto
completa. Na practica, a Comisién Europea aplica este control &s iniciativas clave dentro do seu
programa de traballo anual (o proceso é obrigatorio para todas as iniciativas que figuran no seu anexo ).

As consultas realizanse a través de multiples canles, incluindo a plataforma de participacion cidada
e as diversas plataformas de consultas publicas da Comision Europea. Non obstante, este
sistema esta ainda en fase inicial de implementacion. As consultas son ainda relativamente xerais e
o Parlamento Europeo, especialmente a Comision de Cultura, esta a realizar un seguimento exhaustivo
para garantir que os impactos se analicen en toda a sua profundidade. Dado que estas consultas son
custosas en termos de recursos e tempo, é fundamental que o identificar os temas prioritarios que
requiren unha analise mais profunda. A lista de consultas realizadas baixo este mecanismo ¢ xa extensa
e abarca areas moi diversas. Entre os exemplos mais significativos atopanse a estratexia de equidade
interxeracional ou a estratexia antirracismo.

4. Programas de financiamento europeo para a xuventude
4.1. Erasmus+

O programa da UE que presta apoio a educacién, a formacioén, a mocidade e o deporte, Erasmus+,
destina aproximadamente 0 10,3% do seu orzamento total a actividades especificamente xuvenis,
0 que supon uns 2 100 millons de euros para o capitulo de xuventude. Foi o Parlamento Europeo quen
recomendou que mais do 10% do orzamento total de Erasmus+ se destinase a estas actividades,
recofiecendo a importancia crucial da dimensién xuvenil.

O programa promove activamente os intercambios xuvenis para persoas de entre 13 e 30 anos,
abarcando un amplo espectro de actividades: intercambios de curta duracién, proxectos de voluntariado,
actividades de participacion xuvenil, iniciativas de dialogo estruturado e formacion de traballadores
mozos.

4.2. DiscoverEU

Dentro de Erasmus+ atépase DiscoverEU, que permite 6s mozos europeos solicitar un billete
gratuito tipo Interrail cando compren 18 anos. Esta iniciativa, que ten como obxectivo principal
fomentar un sentimento profundo de pertenza a UE, permite que os seleccionados viaxen sés ou en
grupos de ata cinco persoas, descubrindo a diversidade cultural, histérica e social de Europa. A
experiencia busca crear embaixadores informais da idea europea entre a xuventude.

4.3. Corpo Europeo de Solidariedade

Este programa permite a mozos de entre 18 e 30 anos participar en actividades de voluntariado a
curto e longo prazo en proxectos comunitarios, tanto no seu Estado membro como no estranxeiro.
A lista de proxectos e ambitos de actuacion é moi diversa, incluindo a educacion e formacion en
comunidades desfavorecidas, promocion da cidadania e participacion democratica, proteccion do medio
ambiente e da natureza, apoio en contextos migratorios, preservacion e promocion cultural, asistencia
en emerxencias e catastrofes e desenvolvemento comunitario local.

4.4. O futuro Marco Financeiro Plurianual 2028-2034

A proposta da Comision Europea, presentada en xullo de 2025, contempla cambios estruturais
significativos, principalmente a fusién de Erasmus+ e o Corpo Europeo de Solidariedade nun tnico
programa integrado, o que iniciara unha negociacion complexa pero crucial para o futuro das
politicas de xuventude europeas. A integracién busca crear sinerxias, reducir duplicidades
administrativas e ofrecer un marco mais coherente para as iniciativas xuvenis. Ademais:

= O orzamento para 0 novo programa integrado pasara de 26 200 milléns a 40 800 milléns de
euros para o periodo de sete anos, pasando do 2,2% 6 2,45% do orzamento global da UE.
Este aumento engloba o que antes era financiamento independente do Corpo Europeo de
Solidariedade, polo que o incremento neto para actividades xuvenis € proporcionalmente menor.
Considérase un incremento positivo mais limitado para facer fronte 6s ambiciosos obxectivos
establecidos na Estratexia para a xuventude.

= 0O novo marco baséase nunha maior flexibilidade orzamentaria, xustificada pola complexa
situacion xeopolitica global. Porén, isto xera preocupacions especificas:

o A flexibilidade poderia permitir que o financiamento especifico para xuventude sexa
desviado cara outras prioridades emerxentes.

o A ausencia de linas orzamentarias detalladas para cada prioridade poderia diluir o
compromiso coa xuventude.

o Existe o perigo de que as asignacions nos orzamentos anuais se realicen de forma
aleatoria ou respondendo a presions politicas conxunturais.

= Agardase unha esperada reducién da burocracia, unha critica recorrente 6 programa
actual. Os formularios e solicitudes actuais son excesivamente complexos e custosos en tempo
e recursos, o que desincentiva a participacion de organizacions pequenas e grupos Xxuvenis
informais. A nova proposta promete unha xestién mais axil e accesible, con procesos
simplificados, formularios mais intuitivos e prazos de resposta mais curtos.

5. O Evento Europeo da Xuventude

O Evento Europeo da Xuventude (European Youth Event- EYE) materializa 0 compromiso europeo coa
participacion xuvenil activa. A sua sexta edicion, que tivo lugar 0 13 e 14 de xufio de 2025, mobilizou a
22 000 mozos europeos, dos cales 9 000 acudiron en persoa as instalacions do Parlamento
Europeo en Estrasburgo. Os participantes, con idades comprendidas entre os 16 e os 30 anos,
representaron unha mostra verdadeiramente diversa da xuventude europea e mundial: o 87% procedia
dos estados membros da Unién Europea, mentres que o 13% restante chegou dos nove paises
candidatos a adhesion e doutras partes do mundo. En total, estiveron representadas 133
nacionalidades diferentes.

As prioridades identificadas durante o evento xiraron arredor de temas fundamentais que reflicten as
preocupacions centrais da xuventude europea: o estado de dereito como base da democracia, a defensa
e seguridade da UE nun contexto xeopolitico complexo, a loita decidida contra a pobreza e pola inclusion
social, a accion climatica e o fortalecemento da democracia participativa.

6. Recursos para a participacion xuvenil
6.1. Portal Europeo da Xuventude

O Portal Europeo da Xuventude funciona como punto de referencia que proporciona, en 29 idiomas,
informacion detallada sobre a UE e os Estados membros, asi como sobre oportunidades de
voluntariado no estranxeiro, programas de mobilidade, ofertas de emprego xuvenil e recursos
formativos.

Asi mesmo, en resposta as elevadas taxas de desemprego xuvenil que afectan a moitos estados
membros, o portal proporciona apoio especifico dirixido as persoas mozas no marco das politicas de
emprego. Cabe sinalar que a UE recomendou 6s Estados membros a introducion dos esquemas
reforzados de Garantia Xuvenil, un compromiso ambicioso que busca asegurar que nun prazo maximo
de catro meses tras deixar a escola ou perder un emprego, todas as persoas menores de 30 anos
poidan atopar un traballo de calidade acorde & sta formacién, unha oportunidade de aprendizaxe
profesional, unhas practicas remuneradas ou unha formacién continua adaptada as suas necesidades.

6.2. Premio Europeo Carlomagno da Xuventude

Este galardon, organizado conxuntamente polo Parlamento Europeo e Fundacion do Premio
Internacional Carlomagno en Aquisgran, esta destinado a proxectos liderados por mozos que
fomenten activamente a democracia, promovan a cidadania activa e contribllan a unir as
comunidades europeas. O premio celebra o traballo diario que realizan os mozos para construir unha
identidade europea compartida e deixar un impacto duradeiro no futuro da UE.

Para participar é preciso: i) presentar un proxecto europeo relevante; ii) ter entre 16 e 30 anos; iii) ser
residente nun dos Estados membros da UE. Pddese presentar un proxecto de maneira individual, en
representacion dunha organizacion ou como parte dun grupo de mozos.

O proceso de seleccion é rigoroso e multinivel: todos os proxectos presentados son avaliados
primeiro polo xurado nacional do Estado membro correspondente, que selecciona unha Unica
candidatura nacional. Dos 27 gafiadores nacionais, 0 xurado europeo selecciona os tres premiados finais
que reciben ata 7 500 euros en apoio econdmico para desenvolver e ampliar os seus proxectos. Na
edicion 2025, o xurado recibiu 635 candidaturas de toda a UE.

6.3. Oficinas de enlace do Parlamento Europeo (EPLO)

As EPLO son responsables da implementacion local das actividades de comunicacién institucional, co
obxectivo fundamental de garantir que a cidadania comprenda a relevancia do Parlamento Europeo na
sUa vida diaria e participe activamente no proceso democratico. Estas oficinas organizan unha ampla
gama de actividades: simulacions do Parlamento Europeo, concursos educativos, presentacions en
feiras e eventos locais, programas educativos adaptados a diferentes niveis, festivais culturais,
conferencias tematicas e eventos de sensibilizacion cidada.

6.4. Ferramentas dixitais

= (Citizens app: esta aplicacién ofrece informacion detallada e actualizada sobre quen fai que na
UE e como todas as actividades, politicas e financiamento se aplican en diferentes ambitos.
Proporciona informacién contextualizada sobre os retos actuais da UE, informa sobre eventos
en toda Europa, ofrece un calendario personalizado, mostra rutas para chegar 6s lugares
mediante mapas integrados e ofrece contido multimedia incluindo videos, podcasts e
presentacidns. A aplicacion esta dispofible nas 24 linguas oficiais da UE.

= Boletin informativo da Comisién de Cultura, que realiza un resumo exhaustivo das
actividades da comisién parlamentaria en todos os ambitos da sua competencia. Inclie
informacién especifica sobre actividades destinadas & xuventude, conferencias relevantes,
convocatorias abertas, actividades no Parlamento e futuros eventos como o EYE.

= Portal "O que Europa fai por min”: recurso que explora como a UE infliie nos nosos empregos,
familias, atencion sanitaria, viaxes, seguridade, decisions relacionadas cos consumidores e
dereitos sociais. Presenta notas breves en formato dunha paxina que explican as accions e
achegas da UE desde unha perspectiva individual.

As politicas para a mocidade da Xunta de Galicia

1. O Plan Estratéxico de Xuventude de Galicia 2025-2027
O Plan Estratéxico de Xuventude 2025-2027, aprobado en abril de 2025, configura a folla de ruta de
referencia para avanzar e mellorar o benestar da xuventude galega, impulsando a sua participacion activa
coa administracion publica galega. Este documento estratéxico esta estruturado en:
= 12 areas estratéxicas que abarcan todos os aspectos vitais para o desenvolvemento xuvenil.
= 25 obxectivos operativos.
= Mais de 130 medidas concretas.
O plan destaca polo seu caracter marcadamente transversal. Non se trata de medidas illadas, sendn dun
esforzo coordinado que involucra a case todas as consellerias da Xunta de Galicia. Esta
transversalidade garante unha resposta integral as necesidades dos mozos, recofiecendo que os
retos da xuventude non poden abordarse desde un Unico departamento.
1.1. Orzamento
O orzamento total estimado para os dous anos e medio de vixencia do plan é de 705 milléns de euros.
Esta cifra representa un compromiso financeiro sen precedentes coa xuventude galega e demostra a
prioridade politica que esta representa para 0 Goberno galego.
1.2. Areas prioritarias de actuacion

O plan céntrase en catro areas fundamentais que responden as principais preocupacions da mocidade:

1. Educacién e formacion: garantese o acceso a unha formacién de calidade adaptada as
demandas do mercado laboral.

2. Emprego: facilitase a insercion laboral e o desenvolvemento profesional.

3. Creatividade e espirito emprendedor: foméntase a innovacion e o autoemprego entre 0s
MOZos.

4. Vivenda e emancipacion: abordase este problema critico para a xuventude actual.

2. A crise da vivenda: resposta integral e coordinada
2.1. 0 Bono Emancipate: Apoio directo a independencia xuvenil

A Xunta de Galicia, consciente do problema que representa o acceso & vivenda entre 0s mozos, lanzou
por primeira vez 0 “Bono Emancipate”, unha iniciativa pioneira que conta coas seguintes caracteristicas:

= Dotacion inicial e ampliacion: comezou con 2 millons de euros, ampliados con 250 000 euros
adicionais en outubro de 2025 ante o éxito da convocatoria.

= Beneficiarios: mozos entre 18 e 35 anos que buscan emanciparse.

= Conceptos subvencionables: cobre os primeiros gastos da emancipacion (compra de
electrodomésticos, adquisicién de mobiliario, gastos asociados tanto ¢ alugamento como &
compra de vivenda).

= Contias das axudas

o 3000 euros para as persoas mozas que tefian adquirido unha vivenda en propiedade,
con posterioridade 6 31 de maio de 2024.

o 1 500 euros para as persoas mozas que soliciten a axuda na sua condicién de
arrendatarias dunha vivenda diferente da dos seus proxenitores

No seu primeiro ano de vida, o programa xa chegou a mais de 1 000 mozos. Asi mesmo, a porcentaxe
de xoves que optaron pola compra de vivenda foi moi alta, case igualando & dos que escolleran o
alugamento, o que indica unha preferencia pola estabilidade residencial a longo prazo cando existe apoio
econdmico. En 2026, a dotacion acadara os tres millons de euros.

2.2. Outras accions

No marco do “Pacto de vivenda de Galicia 2021-2025”, o Goberno galego esta a traballar nunha
ampliacion do parque publico de vivenda, co obxectivo de pasar de 4 000 a 8 000 vivendas nesta
lexislatura, o que sup6n o maior esforzo de construcidn publica residencial da historia recente de Galicia.
Neste contexto, 0 40% das novas vivendas estara reservados para mozos de ata 36 anos en réxime
de alugamento, e 0 25% destinaranse a venda para este mesmo sector.

3. Programas de emprego xuvenil
3.1. Xuventude Mentoring

Este programa funciona mediante a guia e orientacién de profesionais e empresas a mozos que
comezan seu camifio laboral. Tras sete edicidns completadas, a media de insercion laboral supera
0 50%, un resultado excepcional para un programa sen practicas. O programa é cofinanciado polo
Fondo Social Europeo Plus (FSE+) nun 60%.

Esta iniciativa recibiu o Premio EuropaXunta 2025, outorgado pola Conselleria de Facenda ¢ mellor
proxecto financiado con fondos europeos en Galicia. Este galarddn recofiece non s6 a excelencia na
xestion, sendn tamén o impacto real e medible do programa na vida dos mozos galegos.

3.2. Xuventude Mentoring na empresa

Este programa complementario, que conta cun orzamento de 1.800.000 euros, inclue estancias de
entre 3 e 4 meses en empresas, cunha formacion previa especifica. A Xunta asume a remuneracion
dos mozos, polo que para as empresas a participacion é a coste cero, eliminando barreiras para a sta
implicacion. A insercion laboral tamén supera o 60%, confirmando a efectividade do modelo
combinado de formacién e practicas.

3.3. Galicia Moza con Alma

Programa de inclusion social dirixido &s persoas mozas mais desfavorecidas que tefien dificultades para
acceder 0 traballo ou & formacién por diversos motivos, tanto individuais como estruturais. Financiase na
sua case totalidade (95%) con fondos europeos (FSE+) e na convocatoria de 2025 contou cunha
dotacion de 600 000 euros. Esta iniciativa ofrece:

= Formacion inicial en habilidades para o emprego, adaptada as necesidades dos participantes.
= Practicas formativas non laborais, titorizadas, de dous a tres meses nun Estado membro.
= Apoio continuado para empregar as novas capacidades adquiridas na busca de Emprego.

4. Xestion de fondos europeos

A Direccion Xeral de Xuventude, dentro da Conselleria de Cultura, Lingua e Xuventude, é a encargada
en Galicia de xestionar directamente os fondos dos programas Erasmus+ e Corpo Europeo de
Solidariedade. No ano 2025, repartironse mais de 2 millons de euros entre ambos programas,
financiando mais de 60 proxectos que chegaron a mais de 2 600 persoas beneficiarias. Este éxito
na implementacion dos programas europeos reflicte non s6 unha xestion eficiente dos recursos, senén
tamén unha capacidade notable para conectar as oportunidades europeas coas necesidades reais da
mocidade galega.

5. #EuroXuventude: un ecosistema integral de oportunidades para a mocidade galega

A Fundacién Galicia Europa (FGE), que representa os intereses de Galicia ante a Union Europea desde
hai mais de tres décadas, recofieceu desde 0s seus inicios & xuventude galega como unha das principais
destinatarias da sua actividade. Baixo a iniciativa "EuroXuventude", desenvolveuse un ecosistema
completo de accions dirixidas @ mocidade que vai moito mais alé6 dunha simple plataforma
informativa:

Oficina virtual de informacién xuvenil: funciona como punto de contacto permanente no portal
web da FGE, onde os mozos poden atopar recursos constantemente actualizados sobre
programas, bolsas, practicas e iniciativas europeas.

Guia de practicas e saidas profesionais na UE e organizacions internacionais: documento
de referencia que se actualiza anualmente e compila todas as oportunidades profesionais. Esta
guia ten unha excelente acollida entre a mocidade galega, con demanda crecente cada ano.
Ademais, nun exercicio de cooperacion transfronteiriza, adaptouse 6 portugués para facilitar o
acceso dos mozos da Eurorrexion Galicia-Norte de Portugal.

Presenza en redes sociais: o perfil especifico en Instagram conseguiu crear unha comunidade
activa e comprometida, compartindo contidos adaptados a linguaxe e intereses da mocidade
galega. Esta estratexia complétase con publicacions en X e LinkedIn, garantindo unha cobertura
que chega a diferentes segmentos da poboacién xuvenil.

Participacion en proxectos europeos de gran impacto

o RuralYouthFuture, centrado en mellorar as politicas de xuventude para o
desenvolvemento rural sostible, abordando directamente o reto demogréafico desde a
perspectiva xuvenil.

o Incubtrans, unha incubadora empresarial transfronteiriza que busca xerar
oportunidades de emprego cualificado para a mocidade na Eurorrexion Galicia-Norte de
Portugal.

o Programa Interreg Volunteer Youth: acolle voluntarios europeos que enriquecen o
traballo local con perspectivas diversas e crean redes duradeiras de colaboracién
internacional.

Ademais, a recente concesion a FGE dunha antena Europe Direct supon un salto cualitativo nas
capacidades de apoio a xuventude galega. Esta ferramenta é especialmente relevante porque o
segmento xuvenil € o que mais utiliza estes servizos. A antena permitira:

Ampliar significativamente o alcance das actividades de informacion, formacion e dinamizacion.
Establecer unha conexion mais directa coas institucions europeas.
Ofrecer acceso privilexiado a informacidn actualizada sobre oportunidades e programas.

Desenvolver novas iniciativas adaptadas as necesidades especificas da mocidade galega.

Ligazdns de interese

= Noticia FGE- Xunta e Parlamento Europeo trazan unha folla de ruta para a xuventude

= Comunicacion da Comisién Europea. Involucrar, conectar e capacitar 6s mozos: unha
nova Estratexia da UE para a Xuventude

= Plan Estratéxico de Xuventude de Galicia 2025-2027
= Portal Europeo da Xuventude

= Paxina web de #Euroxuventude

